
 

 

 

ᐱᓇᓱᐊᕈᑏᑦ ᖃᖓᑕᓲᖅᑎᐅᓂᕐᒧᑦ ᐃᓕᓐᓂᐊᖅᑎᓄᑦ ᑮᓇᐅᔭᐃᑦ 

ᐊᑐᐃᓐᓇᐅᓕᖅᑐᑦ; ᕘᔅᑦ ᐃᐅ ᑲᑐᔾᔨᖃᑕᐅᓂᐊᓕᕐᒥᔪᑦ 
 

ᔫᓂ 14, 2012 ᔭᓗᓇᐃ - ᖃᖓᑕᓲᖅᑎᐅᓂᕐᒧᑦ ᐃᖅᑲᓇᐃᔮᑦᓴᑖᖅᐸᓪᓕᐊᓂᕐᒧᑦ ᐱᓕᕆᐊᖅ ᐱᓇᓱᐊᕐᕕᐅᓯᒪᓕᖅᑐᖅ 15-ᓄᑦ, $5,000 

ᐃᓕᓐᓂᐊᖅᑎᓄᑦ ᑮᓇᐅᔭᖅᑖᑦᓴᐃᑦ ᐱᓕᒻᒪᑦᓴᔪᓄᑦ ᖃᖓᑕᓲᖅᑎᐅᓂᕐᒧᑦ ᐃᖅᑲᓇᐃᔮᑦᓴᓄᑦ. ᐃᓕᓐᓂᐊᕈᑕᐅᔪᑦ ᐃᓚᒋᔭᐅᒍᓐᓇᖅᑐᑦ 

ᖃᖓᑕᓲᖅᑎᓄᑦ ᖃᖓᑕᓲᒃᑯᕕᓐᓂᓘᓐᓃᑦ ᐊᐅᓚᑦᓯᓂᕐᒧᑦ, ᖃᖓᑕᓲᓂᒃ ᐊᐅᓚᐅᓯᐅᖅᑎᐅᓂᕐᒧᑦ, ᐊᖁᑎᑦᓴᐅᓂᕐᒧᓪᓗ ᐱᓕᒻᒪᑦᓴᓂᕐᒧᑦ. 

 

ᐱᓇᓱᐊᖃᑕᐅᒍᓐᓇᖅᑐᑦ ᓄᓇᑦᓯᐊᕐᒥᐅᑕᐅᒋᐊᓖᑦ ᓄᓇᕗᒻᒥᐅᑕᐅᓗᑎᓪᓘᓐᓃᑦ ᐊᕐᕌᒎᓐᓂᒃ ᒪᕐᕉᓐᓂᒃ, ᓇᓗᓇᐃᖅᓯᓯᒪᓗᑎᓪᓗ 

ᐊᖏᖅᑕᐅᓯᒪᓂᕐᒥᓂᒃ ᖃᖓᑕᓲᖅᑎᐅᓂᕐᒧᑦ ᐃᓕᓐᓂᐊᖏᓐᓇᕐᓗᑎᒃ ᐃᓕᓐᓂᐊᕈᑎᒧᑦ. 

 

ᕘᔅᑦ ᐃᐅᒃᑯᑦ ᑕᓪᓕᒪᕆᔭᐅᓕᖅᑐᑦ ᖃᖓᑕᓲᖅᑎᓄᑦ ᑲᑐᔾᔨᖃᑕᐅᔪᓄᑦ ᑖᑦᓱᒧᖓ ᐃᓕᓐᓂᐊᖅᑎᓄᑦ ᑮᓇᐅᔭᖅᑖᑦᓴᐅᒍᓐᓇᖅᑐᒧᑦ, 

ᐃᓚᐅᖃᑕᐅᓕᕐᒥᔪᑦ ᐃᖅᑲᓇᐃᔭᖅᑎᑦᓯᔨᐅᒍᓐᓇᓂᕐᒧᑦ ᐱᓕᕆᐊᑎᒍᑦ, ᐊᐅᔭᒃᑯᑦ ᐊᑯᓂᐅᔪᒧᓪᓘᓐᓃᑦ ᐃᖅᑲᓇᐃᔭᖅᑎᑦᓯᔨᐅᒍᓐᓇᖅᑐᑎᒃ 

ᒫᓐᓇᐅᔪᖅ ᑭᖑᓂᑦᑎᓐᓂᓗ ᐱᓕᕆᐊᑎᒍᑦ ᐃᓕᓐᓂᐊᖅᑎᓄᑦ ᑮᓇᐅᔭᖅᑖᖅᓯᒪᔪᓄᑦ. 

 

“ᕘᔅᑦ ᐃᐅᒃᑯᑦ ᐅᐱᒍᓱᑦᑐᑦ ᐃᓄᓐᓄᑦ ᓇᖕᒥᓂᕆᔭᑑᓪᓗᑎᒃ ᖃᖓᓲᖅᑎᐅᓂᖏᓐᓂᒃ ᐃᓚᐅᖃᑕᐅᒍᓐᓇᕐᓗᑎᒃ ᑕᒪᑐᒧᖓ ᖁᕕᐊᓇᒻᒪᕆᑦᑐᒧᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᒐᓱᐊᕐᓂᕐᒧᑦ ᐱᓕᕆᐊᒧᑦ,” ᐅᖃᖅᓯᒪᔪᖅ ᑯᕆᔅ ᑐᓕᓐᑭ, ᐊᖏᔪᖅᑳᖅ ᐊᐅᓚᑦᓯᔨᒻᒪᕆᐅᓪᓗᓂᓗ ᕘᔅᑦ ᐃᐅᒃᑯᓐᓄᑦ. 

“ᐃᑲᔪᖅᓱᐃᓂᖅ ᐱᓕᒻᒪᑦᓴᐃᓂᕐᒥᒃ, ᐱᕙᓪᓕᐊᑎᑦᓯᓂᕐᒥᒃ ᐃᓕᓐᓂᐊᖅᑎᑦᓯᓂᕐᒥᓪᓗ ᐅᑭᐅᖅᑕᖅᑐᒥ ᓯᕗᓪᓕᐅᑎᒍᒪᓯᒪᔭᑦᑕ ᐃᓚᒋᔭᐅᓪᓗᓂ. 

ᓂᕆᐅᑦᓯᐊᖅᑐᒍᑦ ᐃᑲᔪᖅᓱᐃᖏᓐᓇᕐᓂᐊᕐᓂᕐᒥᒃ ᐅᑭᐅᖅᑕᖅᑐᒥ ᒪᒃᑯᑦᑐᓂᒃ ᐃᖅᑲᓇᐃᔮᕆᒍᒪᔭᖏᓐᓄᑦ ᑐᕌᕋᓱᐊᖅᑎᓪᓗᒋᑦ ᐱᓕᕆᐊᒧᓪᓗ 

ᐃᓚᐅᖃᑕᐅᔪᑦ ᐃᖅᑲᓇᐃᔭᖅᑎᑕᐅᒍᓐᓇᕐᓂᖏᓐᓂᒃ ᖃᖓᑕᓲᓕᕆᓂᕐᒧᑦ ᐱᓕᕆᐊᖃᖅᑐᓄᑦ.” 

 

ᓄᓇᑦᓯᐊᕐᒥ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᑦ ᑕᐃᕕᑦ ᕌᒻᓯ ᑐᙵᓱᑦᑎᑦᓯᔪᖅ ᕘᔅᑦ ᐃᐅᒃᑯᑦ ᐃᓚᐅᖃᑕᐅᓕᕐᓂᖏᓐᓄᑦ 

ᐊᑭᓕᖅᓱᐃᔨᐅᖃᑕᐅᓪᓗᑎᒃ ᐱᓕᕆᐊᒥᒃ. 

 

“ᖁᕕᐊᓇᕈᑎᖓ ᐱᓕᕆᐊᑉ ᑐᕌᖓᓂᖃᑦᓯᐊᕈᓐᓇᕐᓂᖓ ᖃᖓᑕᓲᖅᑎᑦᑎᓐᓄᑦ, ᓱᖏᐅᑎᓯᒪᒍᑕᐅᓪᓗᓂ ᐊᒥᓲᓂᖅᓴᓂᒃ ᐅᑭᐅᖅᑕᖅᑐᒥᐅᓂᒃ 

ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐅᑭᐅᖅᑕᖅᑐᒥ ᖃᖓᑕᓲᖅᑎᑦᑎᓐᓄᑦ,” ᐅᖃᖅᓯᒪᔪᖅ ᕌᒻᓯ. “ᕗᔅᑦ ᐃᐅᒃᑯᑦ ᐃᓚᐅᖃᑕᐅᓕᕐᓂᖏᑦ 

ᐱᐅᓯᕚᓪᓕᕈᑕᐅᓂᐊᖅᑐᖅ ᐅᑭᐅᖅᑕᖅᑐᒥ ᖃᖓᑕᓲᓕᕆᓂᕐᒧᑦ ᐃᖅᑲᓇᐃᔭᖅᑎᑦᑎᓐᓄᑦ, ᓇᓗᓇᐃᖅᓯᓯᒪᒍᑕᐅᓗᓂᓗ ᖃᖓᓲᖅᑏᑦ 

ᓄᓇᑦᓯᐊᕐᒥ ᓄᓇᕗᒻᒥᓗ ᓴᙱᔫᖏᓐᓇᖁᓪᓗᒋᑦ.” 

 

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓᑦ ᐲᑕ ᑕᑉᑑᓇ ᖁᕕᐊᓚᐅᕐᒥᔪᖅ ᓯᕗᓂᑦᓴᑎᓐᓂ ᓴᖅᑭᕈᑕᐅᒍᓐᓇᖅᑐᓂᒃ 

ᐱᓕᕆᐊᑎᒍᑦ. 

 

“ᓄᓇᕗᑦ ᒐᕙᒪᒃᑯᖏᑕ ᑐᕌᒐᖃᓯᐅᑎᖓᑦ ᐱᕙᓪᓕᐊᑎᑦᓯᓂᕐᒧᑦ ᖃᖓᑕᓲᖅᑎᐅᓂᕐᒧᑦ ᐃᖅᑲᓇᐃᔭᖅᑎᑖᕋᓱᐊᕐᓂᖅ ᓄᓇᕗᒻᒥ,” ᐅᖃᖅᓯᒪᔪᖅ 

ᒥᓂᔅᑕ ᑕᑉᑑᓇ. “ᕘᔅᑦ ᐃᐅᒃᑯᑦ ᐃᑲᔪᖃᑕᐅᓂᐊᓕᖅᑎᓪᓗᒋᑦ ᑕᒪᑐᒧᖓ. ᑎᓕᐅᖅᑐᕆᐊᖅᑕᒃᑲ ᑭᒃᑯᑐᐃᓐᓇᐃᑦ ᑐᑦᓯᕋᖃᑦᑕᖁᓪᓗᒋᑦ $5,000 

ᐃᓕᓐᓂᐊᖅᑎᓄᑦ ᐃᑲᔫᑎᓂᒃ ᐃᖅᑲᓇᐃᔮᖅᑖᕋᓱᐊᖃᑦᑕᕐᓗᑎᓪᓗ ᐱᓕᕆᐊᑎᒍᑦ.” 

 

ᑐᓯᕋᕈᓐᓇᓂᕐᒧᑦ ᐃᓱᓕᕝᕕᑦᓴᓕᒃ 2012-2013 ᐃᓕᓐᓂᐊᕐᓇᐅᑉ ᐊᕐᕌᒍᖓᓂ ᑕᓪᓕᒻᒥᖅ, ᔪᓚᐃ 27, 2012. ᐃᓕᓐᓂᐊᖅᑎᓄᑦ 

ᑮᓇᐅᔭᖅᑖᖑᒍᓐᓇᖅᑐᑦ ᐊᑐᖅᑕᐅᒍᓐᓇᖅᑐᑦ ᐃᓕᓐᓂᐊᕈᑎᖏᓐᓄᑦ ᐱᒋᐊᕐᓗᓂ ᐊᒌᓯ 1, 2012 ᐱᔭᕇᕆᐊᖃᕋᔭᖅᑐᑎᓪᓗ ᐊᒌᓯ 31, 2013. 

ᑐᑭᓯᒋᐊᒃᑲᓐᓂᕈᒪᒍᕕᑦ ᐱᓕᕆᐊᑉ ᒥᑦᓵᓄᑦ, ᑕᑯᒋᐊᕐᓗᑎᑦ ᐅᕙᖓ http://bit.ly/ACDPscholarship. 

 
                                                                            ### 
 

ᐱᕙᓪᓕᐊᔪᓕᕆᔩᑦ, ᖃᐅᔨᒋᐊᕐᓗᓯ: 
 

ᐆᕈᓪ ᐸᓚᒃᓛᒃ 

ᐊᐅᓚᑦᓯᔨ ᐱᕙᓪᓕᐊᔪᓕᕆᓂᕐᒧᑦ ᑐᓴᕋᑦᓴᓕᕆᓂᕐᒧᓪᓗ 

ᐃᖏᕐᕋᔪᓕᕆᔨᒃᑯᑦ 

ᓄᓇᑦᓯᐊᕐᒥ ᒐᕙᒪᒃᑯᑦ 
 
867-873-7712 
867-445-3494 (cell) 

 
 

ᒫᑎᐅᓯ ᐃᓕᓴᕕᔾ 

ᐊᐅᓚᑦᓯᔨ, ᑐᓴᕋᑦᓴᓕᕆᓂᖅ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᓄᓇᕗᑦ ᒐᕙᒪᒃᑯᖏᑦ 
 
867-975-7818 
867-222-0122 (cell) 

 

http://bit.ly/ACDPscholarship

